
sejjer tajjeb hemm.... Dan huwa li jsewwidli qalbi li jtaqqalli 
ħsiebi-it-tifkira ta' dak li seta' jkun, ta' bidu sabiħ fil-ftuħ 
ta' ħajja li nbidlet ħesrem fin·niket u fil-firda.:. Mhux mewt 
waħda għandna fil-ħajja.... kull firda Ininn dawk li ngħożtu 
u nħobbu hija mewt ċkejkna fihl nfisha .... " 

Din kienet I·istorja ta' Lola. 
Jiena wkoll, wara ftit, ma rajthiex iżjed. Meta bdiet iI· 

gwerra, kienet marret I·Ingilterra u mbagħad dahlet "nurse" 
iddur bil-feruti u bil-morda fl-isptarijiet-biex forsi tinsa u 
ttaffi n-niket tagħha bin·niket u I·għali t'oħrajn agħar minnha .... 

o Madonna tad-Duluri, 
Mhux il-ward 
Jien fittixt ħa nsebbaħ darek 
U nfewwaħlek lil altarek, 
Imma x-xewk minn qalb ix-xagħri, 
U l·għoIliq marrad, musfari, 
o Madonna tad-Dulnri, 
Dana biss. 

o Madonna tad-Duluri, 
L·oħrajn ġew 
U bid·deheb għammru lil darck, 
U bil·Ħaġar sawwru altarek
Jiena biss kont il-barrani 
Mingħajr ward u deheb i1-għani, 
Jiena biss I 

o Madonna tad-Duluri, 
Ma stmerrcjtx 
Int I·imnikket ġewwa darek, 
'Ma tbissimt minll fuq a1tarek, 
I<ollok ħlewwa, kullok ħniena 
Serraħt int lil qalb għajjien3, 
Inti biss! 

